
 
 

25. juni 2024 

 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

 

Naalakkersuisunut apeqqutit: 

 

1. Naalakkersuisut misilittagaat malillugit, atuarfinni atuartitsisartut ullumikkut 
atuartitsinerminni oqaatsinik marlunnik pingasunilluunniit, tassalu kalaallit oqaasiinik 
aamma danskisut tuluttullu atuisartut, qanoq misilittagaqarfigineqarpat? 
 

2. Naalakkersuisut IMAK-ip inassuteqaataanik, atuartitsissutit tamarmik nukarlerni 

kalaallisut oqaatsit atorlugit ilinniartitsissutaanissaat pillugu, tigusaqarsimappat? 

a. Taamaappat, Naalakkersuisut pineqartumut iliuuseqarnissamut qanoq 

pilersaaruteqarpat? 

 

3. Nukarliit atuartut siunissami kalaallisut ilinniartitsinermik ingerlatsivigineqalissappata, 

aningaasatigut sunniutaasinnaasut pillugit Naalakkersuisut missingiuteqarsinnaappat? 

 

(Inatsisartunut ilaasortaq Najaaraq Møller, Siumut) 

 

Tunngavilersuut: 

Oqaatsinik atuarluni ilikkagaqarneq nunani assigiinngitsuni pingaarutilimmik sammisaasimavoq, 

tassanilu oqaatsinik allanik atuartitaanissamut ukioqqortussuseqarneq oqallisaasarsimavoq. 

Misissuinerit, soorlu SDU-mit ingerlanneqartut, nunani assigiinngitsuni atuartunut oqaatsinik 

allanik atuartitaanerup qanoq inneranut pitsaanerpaajunersoq misissorsimavaat: Tidlig start på 

fremmedsprog øger ikke nødvendigvis læring - SDU 

 

Nunatsinni kommunit atuarfinnut killiliussat namminneq aalajangersinnaavaat. Taamaattumik 

nunatsinni atuarfiit assigiinngitsut akornanni oqaatsinik atuartitsineq aammalu oqaatsinik allanik 

atuartitsineq assigiinngitsunik iluseqarpoq. 

 

Taamaattumik paaserusuppara, Naalakkersuisut oqaasilerinermik atuartitsinermut, tassunga 

ilanngullugu oqaatsinik allanik atuartitsinermut, pilersaaruteqarnersut. 

 

Ullut suliffiusut qulit iluanni akineqarnissara kissaatigaara. 

https://www.sdu.dk/da/nyheder/tidlig-start-paa-fremmedsprog-oeger-ikke-noedvendigvis-laering
https://www.sdu.dk/da/nyheder/tidlig-start-paa-fremmedsprog-oeger-ikke-noedvendigvis-laering

